                                                                                                    «Солтүстік Қазақстан облысы әкімдігінің денсаулық сақтау басқармасы» КММ басшысының м.а. 2017 жылғы  15 қарашадағы  
№ 640 бұйрығымен бекітілді
2017 жылға тегін медициналық көмектің кепілдік берілген көлемі аясында фармацевтикалық қызметтер сатып алу бойынша тендерге қатысу және тендерлік өтінімдер дайындау үшін әлеуетті өнім берушілерге ұсынылатын
ТЕНДЕРЛІК ҚҰЖАТТАМА 

2017 жылға тегін медициналық көмектің кепілдік берілген көлемі аясында фармацевтикалық қызметтер сатып алу бойынша тендерге қатысу және тендерлік өтінімдер дайындау үшін әлеуетті өнім берушілерге тендер ұйымдастырушысы ұсынатын осы тендерлік құжаттама (бұдан әрі – тендерлік құжаттама) Қазақстан Республикасы Үкіметінің 2009 жылғы 30 қазандағы № 1729 қаулысымен бекітілген тегін медициналық көмектің кепілді көлемін көрсету үшін дәрілік заттар, алдын алу (иммунобиологиялық, диагностикалық, дезинфекциялық) препараттарды, медициналық мақсаттағы бұйымдарды, және медициналық техника, фармацевтикалық қызметтерді сатып алуды ұйымдастыру және өткізу қағидаларына (бұдан әрі – Қағида) сәйкес әзірленді.

Тендердің ұйымдастырушысы:

«Солтүстік Қазақстан облысының денсаулық сақтау басқармасы» ММ, Солтүстік Қазақстан облысы, Петропавл қаласы, Театральная көшесі, 56а, БСН 970340001019, СТН 481400052328, ЖСК KZ92070102KSN4801000, БИК KKMFKZ2A, Қазақстан Республикасы Қаржы министрлігінің Солтүстік Қазақстан облысы бойынша Қазынашылық департаменті» ММ, Петропавл қаласы, КБе 16, мекеме коды 12, мақсат коды 171, бюджеттік есепшот 2533251.

Тендерлік құжаттама тегін беріледі.

1. Жалпы ереже

1. Тендер 2017 жылға тегін медициналық көмектің кепілдік берілген көлемі аясында фармацевтикалық қызметтер берушіні (лерді) таңдау мақсатында өткізіледі.
2. Қызметтерді сатып алуға арналған осы тендерге бөлінген сома тендерлік құжаттаманың 
1- қосымшасында көрсетілген.

3. Осы тендерлік құжаттама мыналардан тұрады:

1) әлеуетті өнім берушілер өзінің қойылатын біліктілік талаптарына сәйкестігін растау үшін ұсынатын құжаттарға қойылатын талаптар;
2) Қағиданың 15-тармағына сәйкес әлеуетті өнім берушілерге қойылатын біліктілік талаптар;

3) тендерлік құжаттаманың 1-қосымшасына сәйкес сатып алынатын тауарлардың тізбесі, сондай-ақ тендерлік құжаттаманың 1-1 қосымшасына сәйкес тегін босатылатын халықаралық патенттелмеген атаулармен дәрілік заттардың және медициналық мақсаттағы бұйымдардың тізбесі және көлемі;
4) тендерлік құжаттаманың 2-қосымшасына сәйкес дәрілік заттарға және медициналық мақсаттағы бұйымдарға қойылатын техникалық сипаттамалар;
5) фармацевтикалық қызметтер көрсетілуі қажет елді мекендердің тізбесі тендерлік құжаттаманың 3-қосымшасына сәйкес көрсетілген;
6) тендерлік құжаттаманың 4-қосымшасына сәйкес кәсіпкерлікпен айналысатын жеке тұлғалар және заңды тұлғалар үшін тендерге қатысуға өтінім;
7) тендерлік құжаттаманың 5-қосымшасына сәйкес тендерлік өтінімді (Банктік кепіл) немесе төлем тапсырмасы түрінде қамтамасыз ету;
8) тендерлік құжаттаманың 6-қосымшасына сәйкес қарыз жоқтығы туралы банк анықтамасы;
9) тендерлік құжаттаманың 7-қосымшасына сәйкес таблицаларды ұсыну нысаны, тендерлік құжаттаманың 7-1 қосымшасына сәйкес бағалар таблицасына қосымша нысаны;
10) тендерлік құжаттаманың 8-қосымшасына сәйкес фармацевтикалық қызметтер көрсетуге арналған шарттың жобасы;

11) тендерлік құжаттаманың 9-қосымшасына сәйкес әлеуетті өнім берушінің өтініміне қоса берілетін құжаттардың тізімін толтыру нысаны;
12) тендерлік құжаттаманың 10-қосымшасына сәйкес мамандардың бар-жоғы, саны туралы мәліметтер толтыру нысаны.
13) тендерлік құжаттаманың 11-қосымшасына сәйкес амбулаториялық дәрі-дәрмекпен қамтамасыз ету есебінің автоматтандырылған жүйесін жүргізу үшін компьютерлік техниканың және телекоммуникациялық байланыстың бар-жоғы буралы мәліметтерді толтыру нысаны.

14) тендерлік құжаттаманың 12-қосымшасына сәйкес біліктілік туралы мәліметтер.

2. Әлеуетті өнім берушіге қойылатын біліктілік талаптары
4. Фармацевтикалық қызметтерді сатып алу кезінде әлеуетті өнім беруші Қағидалардың 
15-тармағында аталған мынадай біліктілік талаптарына сәйкес болуы тиіс:

1) шарттар жасасу үшін құқықтық қабілеттілігінің болуы;

2) Қазақстан Республикасының заңнамалық актілеріне сәйкес сатып алуды өткізу сәтіне төлем қабілеттілігінің болуы, таратылуға жатпауы, мүлкіне тыйым салынбауы, қаржылық-шаруашылық қызметі тоқтатылмауға тиіс;

3) қызмет түрлерін жүзеге асыратын  әлеуетті өнім берушінің құқықтық қабілеттілігінің болуы, олармен айналысу үшін Қазақстан Республикасының ақпараттандыру туралы заңнамасына сәйкес мемлекеттік органдардың  ақпараттық жүйелері арқылы  расталатын рұқсат, хабарлама жіберу қажет. Мемлекеттік органдардың ақпараттық жүйелерінде мәліметтер болмаған жағдайда әлеуетті өнім беруші  Қазақстан Республикасының заңнамасына сәйкес  алынған  (жіберілген) тиісті рұқсаттың (хабарламаның) нотариат куәландырған көшірмесін ұсынады;

4) шарт бойынша міндеттемелерді орындау үшін қажетті қаржылық, материалдық және еңбек ресурстарының, оның ішінде дәрілік заттарды және медициналық мақсаттағы бұйымдарды бөлшек саудада өткізу пункттерінің, білікті персоналының болуы, бұл ретте дәрілік заттарды және медициналық мақсаттағы бұйымдарды бөлшек саудада өткізу пункттерінің болуын растау үшін бірлесіп орындаушыны тартуға рұқсат етіледі;

5) амбулаториялық дәрі-дәрмекпен қамтамасыз етуді есепке алудың автоматтандырылған ақпараттық жүйесін жүргізу үшін компьютерлік техниканың және телекоммуникациялық байланыс құралдарының болуы;

6) фармацевтикалық көрсетілетін қызметтерді сатып алу туралы соңғы екі жыл ішінде жасасқан шарттар бойынша олардың міндеттемелерді орындамағаны немесе тиісінше орындамағаны үшін соттың заңды күшіне енген шешімінің негізінде жауапкершілікке тартылмауы керек.

Әлеуетті өнім берушінің бірлесіп орындаушысы осы тармақтың бірінші бөлігінің 
3) тармақшасында белгіленген біліктілік талаптарына сәйкес келеді.

5. Әлеуетті өнім беруші оның біліктілік талаптарына сәйкестігін растау үшін сатып алудың ұйымдастырушысына Қағидаларда көзделген құжаттарды ұсынады.

6. Сатып алуды ұйымдастырушы әлеуетті өнім берушіге Қағидаларда көзделмеген біліктілік талаптарын қоюға құқығы жоқ.


   3. Тендерді ұйымдастырушының тендерлік құжаттаманың ережелерін оның көшірмесін алған әлеуетті өнім берушілерге түсіндіруі 
7. Тендерлік өтінімдерді қабылдаудың соңғы мерзімі аяқталғанға дейін он күнтізбелік күннен кешіктірмей әлеуетті өнім беруші қажеттілік бойынша тапсырыс берушіге, сатып алуды ұйымдастырушыға тендерлік құжаттама бойынша түсініктеме беруге жүгінеді, оған тапсырыс беруші немесе сатып алуды ұйымдастырушы сұраным түскен күнінен бастап үш жұмыс күнінен кешіктірмей сұраным жасаған авторды көрсетпей, тендерлік құжаттама берілген барлық әлеуетті өнім берушілерге тиісті түсініктеме жібер.
Әлеуетті өнім берушілердің сұранымдарын сатып алу ұйымдастырушысына мына деректемелер бойынша жіберу қажет: 150000, Солтүстік Қазақстан облысы, Петропавл қаласы, Театральная көшесі, 56а, «СҚО денсаулық сақтау басқармасы» ММ, мемлекеттік сатып алу бөлімі, 24-кабинет.

8. Тапсырыс беруші немесе сатып алуды ұйымдастырушы тендерлік өтінімдерді қабылдаудың соңғы мерзімі аяқталғанға дейін жеті күнтізбелік күннен кешіктірмей, қажеттілік болса жеке бастамасымен немесе әлеуетті өнім берушілердің сұранымына жауап ретінде тендерлік құжаттамаға өзгерістер енгізеді, ол туралы тендерлік өтінімдер берілген немесе тендерлік құжаттама алған барлық әлеуетті қызмет берушілерге дереу хабарланады. Бұл ретте тендерлік өтінімдерді қабылдаудың соңғы мерзімі кемінде бес жұмыс күніне ұзартылды.
4. Тендерлік өтінімдердің қолданылу мерзімі, мазмұны,  
оларды ұсыну және қайтарып алу
Тендерге қатысу өтінімі

9. Тендерге қатысуға ниет білдірген әлеуетті өнім беруші тендерлік өтінімдерді қабылдаудың соңғы мерзімі өткенге дейін тендерлік құжаттама ережелеріне сәйкес жасалған тендерлік өтінімді мөрленген түрде тапсырыс берушіге немесе сатып алуды ұйымдастырушыға ұсынады.
10. Тендерлік өтінімдерді қабылдаудың соңғы мерзімі өткеннен кейін түскен тендерлік өтінім ашылмайды және әлеуетті өнім берушіге қайтарылады.

11. Тендерлік өтінімнің қолданылу мерзімі тендерлік өтінімдерді қабылдаудың соңғы күнінен бастап есептелетін кемінде күнтізбелік қырық бес күнді құрайды. Қолданылуы мерзімі ең қысқа тендерлік өтінім қабылданбауы тиіс.

12. Тендерлік өтінім негізгі бөліктен, техникалық бөліктен және кепілдікті қамтамасыз етуден тұрады. Бірлесіп орындаушы тартылған жағдайда  әлеуетті өнім беруші тендерлік өтінімге рұқсат беру органдары Қазақстан Республикасының заңнамасына сәйкес лицензиялау немесе рұқсат беру рәсімі арқылы жүзеге асыратын қызметті немесе әрекетті (операцияны)  жүзеге асыруға бірлесіп орындаушының құқығын растайтын рұқсатты да, әлеуетті өнім берушімен ол тартып отырған бірлесіп орындаушы арасында жасалған шартты да ұсынады.

13. Тендерлік өтінімнің негізгі бөлігі мыналарды қамтиды: 

1)денсаулық сақтау саласындағы уәкілетті орган бекіткен нысан бойынша тендерге қатысуға өтінім. Электрондық жеткізгіште денсаулық сақтау саласындағы уәкілетті орган бекіткен нысан бойынша өтінімге қоса берілетін құжаттар тізімдемесі ұсынылады;

2) заңды тұлғаны мемлекеттік тіркеу (қайта тіркеу) туралы куәліктің көшірмесі не заңды тұлғаны мемлекеттік тіркеу (қайта тіркеу) туралы анықтаманың көшірмесі;

3) заңды тұлға үшін жарғының көшірмесі (егер жарғыда құрылтайшылардың, қатысушылардың немесе акционерлердің құрамы көрсетілмесе, сондай-ақ құрылтайшылардың, қатысушылардың құрамы туралы үзінді немесе құрылтай шартының көшірмесі немесе хабарландыру күнінен кейін жұмыс істеп тұрған акцияларды ұстаушылардың тізілімінен үзінді ұсынылады);

4) заңды тұлға құрмастан кәсіпкерлік қызметті жүзеге асыруға құқық беретін тиісті мемлекеттік орган берген құжаттың көшірмесі, жеке басын куәландыратын құжаттың көшірмелері;

5) рұқсаттардың (хабарламалардың) не мәліметтер мемлекеттік органдардың ақпараттық жүйелерінде расталатын Қазақстан Республикасының рұқсаттар және хабарламалар туралы заңнамасына сәйкес алынған (жолданған) электрондық құжат түріндегі рұқсаттардың (хабарламалардың) көшірмелері. Мемлекеттік органдардың ақпараттық жүйелерінде мәліметтер болмаған жағдайда әлеуетті өнім беруші Қазақстан Республикасының рұқсаттар және хабарламалар туралы заңнамасына сәйкес алынған (жолданған) тиісті рұқсаттың (хабарламаның) нотариат куәландырған көшірмесін ұсынады;

6) конверттерді ашу күнінің алдындағы бір айдан ерте емес «электрондық үкімет» веб-порталы арқылы алынған салық төлеушінің салықтық берешегінің, міндетті зейнетақы жарналары,міндетті кәсіптік зейнетақы жарналары,әлеуметтік аударымдар және міндетті әлеуметтік медициналық сақтандыруға аударымдар және (немесе) жарналар бойынша берешектің жоқ (бар)екендігі туралы мәліметтер;

7)конверттерді ашу күнінің алдында бір айдан ерте емес берілген Қазақстан Республикасының Ұлттық Банкі Басқармасының қаулысымен бекітілген(егер әлеуетті өнім беруші бірнеше банктің немесе шетел банкінің клиенті болып табылса, онда әлеуетті өнім берушінің шетелде орналасқан филиалдары мен өкілдіктерін қоспағанда, осындай банктердің әрқайсысынан анықтама ұсынылады) әлеуетті өнім берушіге қызмет көрсететін банктің  екінші деңгейдегі банктердегі, ипотекалық ұйымдардағы және «Қазақстанның даму банкі» акционерлік қоғамындағы бухгалтерлік есепке алу шоттарының үлгі жоспарына сәйкес үш айдан астам созылатын міндеттемелерінің барлық түрлері бойынша мерзімі өткен берешегінің жоқ екендігі туралы әлеуетті өнім беруші қызмет алатын банктің қол қойылған анықтамасының түпнұсқасы;

8) 12-қосымшаға сәйкес нысан ойынша біліктілік туралы мәліметтер;

9) егер әлеуетті өнім беруші басым құқыққа үміткер болса, тиісті өндірістік практика талаптарына (GMP) немесе халықаралық стандартқа (дәрілік заттарды сатып алу үшін) және (немесе) тиісті дистрибьюторлық практика (дәрілік заттарды сатып алу үшін) (GDP) және тиісті дәріханалық практика (GPP) талаптарына объектінің сәйкестігі туралы сертификаттың көшірмесі (фармацевтикалық көрсетілетін қызметтерді сатып алу үшін);

10) егер әлеуетті өнім беруші Қазақстан Республикасының резиденті болып табылмаса және Қазақстан Республикасында салық төлеуші ретінде тіркелмесе, онда оларға Қазақстан Республикасының мемлекеттік кірістер органының осы әлеуетті өнім беруші Қазақстан Республикасының бейрезиденті  және салықтық есепте тұрмайтыны туралы хаттың түпнұсқасын немесе көшірмесін ұсынады;

11)әлеуметті өнім беруші мәлімдеген дәрілік заттардың, медициналық мақсаттағы бұйымдардың және медициналық техниканың және (немесе) фармацевтикалық көрсетілетін қызметтің,қосалқы көрсетілетін қызметтердің бағасын қоса алғандағы соңғы бағасы қалыптасатын,әлеуетті өнім берушінің нақты шығындарын қамтитын денсаулық сақтау саласындағы уәкілетті орган бекіткен нысан бойынша әлеуетті өнім беруші мәлімдеген бағалар кестесі; 

12) қосалқы көрсетілетін қызметтер;

13) тендерлік өтінімді кепілдікті қамтамасыз етуді енгізуді растайтын құжаттың түпнұсқасы;

14) дәрілік заттардың айналымы саласындағы уәкілетті органның аймақтық бөлімшелері берген дәрілік заттарды, медициналық мақсаттағы бұйымдарды сақтау және тасымалдау үшін жағдайлардың болуын тексеру актісінің, қажет болған кезде «салқындату тізбегінің» болуы туралы санитариялық-эпидемиологиялық зерттеу актісінің көшірмесін (актілер өтінімдері бар конверттер ашылған күнге дейін бір жылдан кешіктірілмей берілуге тиіс). Әлеуетті өнім беруші тиісті дистрибьюторлық практика сертификатын (GDP) ұсынған жағдайда жоғарыда көрсетілген актілер ұсынылмайды;

15) тендерлік құжаттамада көзделген басқа да құжаттар.

14. Тендерлік өтінімнің техникалық бөлігі мыналарды қамтиды: 

1) мәлімделген тауардың, фармацевтикалық көрсетілетін қызметтің нақты техникалық сипаттамалары көрсетілген қағаз жеткізгіштегі техникалық ерекшелік (медициналық техниканы мәлімдеген кезде *doc форматында электрондық жеткізгіште де);

2) осы Қағидалардың талаптарына және тендерлік құжаттамаға ұсынылатын тауарлардың және фармацевтикалық көрсетілетін қызметтердің сәйкестігін растайтын құжаттар. 

5. Тендерлік өтінімді рәсімдеуге қойылатын талаптар

15. Тендерлік өтінім тігілген және нөмірленген түрде ұсынылады, соңғы беті қол қойылып куәландырылады. Тендерлік өтінімнің техникалық ерекшелігі және сатып алудың кепілдікті қамтамасыз ету түпнұсқасы тендерлік өтінімге жеке қоса беріледі және тендерлік өтініммен бір конвертке салынып жабылады. Техникалық ерекшелік тігілген және нөмірленген түрде ұсынылады, оның соңғы беті заңды тұлғаның уәкілетті адамының немесе кәсіпкерлік қызметті жүзеге асыратын жеке тұлғаның қолымен куәландырылуға тиіс. 

16. Тендерлік өтінім басылып шығарылады не өшірілмейтін сиямен жазылады және оған әлеуетті өнім беруші қолы қояды. Грамматикалық немесе арифметикалық қателерді түзету қажет болатын жағдайларды қоспағанда, тендерлік өтінімнің мәтініне жолдар арасында ешқандай өндірме, өшірілген сөздер немесе толықтырулар енгізуге жол берілмейді. 
17. Әлеуетті өнім берушінің атауы мен заңды мекенжайы көрсетілетін тендерлік өтінім конвертке салынады. Конверт тапсырыс берушінің немесе сатып алуды ұйымдастырушының тендерлік құжаттамасында көрсетілген мекенжайы бойынша жіберілуге тиіс және мынадай жазулар болуы тиіс: "2017 жылға тегін медициналық көмектің кепілдік берілген көлемі аясында фармацевтикалық қызметтер сатып алу бойынша тендер" және "2017 жылғы 04 желтоқсан сағат 11.00-ге дейін ашпаңыз".

18. Тендерлік өтінімнің бағасы теңгеде көрсетілуі тиіс.
19. Әлеуетті өнім беруші қажет болған кезде өтінімдерді қабылдаудың соңғы мерзімі өткенге дейін оны жазбаша түрде қайтарады.

20. Тендерлік өтінімдерді ұсыну мерзімі өткеннен кейін тендерлік өтінімдерге өзгерістер енгізуге жол берілмейді.

6. Тендерлік өтінім тілі

21. Әлеуетті өнім беруші дайындалған тендерлік өтінім, сондай-ақ барлық корреспонденция және тендерлік өтінімге қатысты құжаттар, сатып алу туралы шарт Қазақстан Республикасының тілдер туралы заңнамасына сәйкес тілде құрылады және ұсынылады. Әлеуетті өнім беруші ұсынатын ілеспе құжаттама және баспасөз әдебиет егер сәйкес бөлімдердің тендерлік өтінім тілінде нақты аудармасы бар болған жағдайда басқа тілде ұсынуға болады, осы жағдайда тендерлік өтінімді түсіну мақсатында мемлекеттік және орыс тілдерінде ұсынылған құжаттарда артықшылық болады.
7. Тендерлік өтінім беру және тендерлік өтінімді  қайтару тәртібі
22. Тендерлік өтінімдерді әлеуетті өнім берушілер немесе олардың уәкілетті өкілдері тендердің ұйымдастырушысына  мына мекенжайға қолма-қол немесе тапсырысты пошта байланысын пайдаланып ұсынады: 150000, Солтүстік Қазақстан облысы, Петропавл қаласы, Театральная көшесі, 56а, «СҚО әкімдігінің денсаулық сақтау басқармасы» КММ, мемлекеттік сатып алу бөлімі, 24-кабинет. 2017 жылғы 04 желтоқсан жергілікті уақытпен сағат 10.00. дейін қоса алғанда.

23. Тендер ұйымдастырушысы тендерлік өтінімдерді ұсынудың соңғы мерзімі аяқталғаннан кейін алған барлық тендерлік өтінімдер тіркелмейді, ашылмайды және оларды ұсынған әлеуетті өнім берушілерге тендерге қатысуға берген өтінімдер бар конверттерде көрсетілген деректемелер бойынша немесе әлеуетті өнім берушінің тиісті уәкілетті өкіліне алу туралы қолхат арқылы қолма-қол қайтарылады.
24.  Әлеуетті өнім берушілер немесе олардың уәкілетті өкілдері ұсынған тендерлік өтінімдерді тендерлік комиссияның хатшысы тендерлік өтінімді қабылдау күнін және уақытын көрсетіп, тиісті журналда тіркейді.
25. Осы тендерлік құжаттамамен қарастырылған тендерлік өтінімдер бар конверттерді рәсімдеуге қойылатын талаптар бұзылған тендерлік өтінімдері бар конверттер қабылданбайды және тіркелмейді.
8.  Тендерлік өтінімдер салынған конверттерді ашу
26. Тендерлік өтінімдер салынған конверттер Солтүстік Қазақстан облысы, Петропавл қаласы, Театральная көшесі, 56а, «Солтүстік Қазақстан облысы әкімдігінің денсаулық сақтау басқармасы» КММ, отырыстар залы мекенжайы бойынша 2017 жылғы 04 желтоқсан жергілікті уақытпен сағат 11.00-де барлық келген әлеуетті өнім берушілердің және олардың уәкілетті өкілдерінің қатысуымен тендерлік комиссия ашады.
Тендер ұйымдастырушысы хабарландыруда және осы тендерлік құжаттамада белгіленген мерзімде және тәртіпте ұсынылған әлеуетті өнім берушілердің өтінімдері бар конверттер ашылады.
Егер тендерге (лот) тек қана бір тендерлік өтінім ұсынылса, онда ол өтінім де ашылады.
27. Тендерлік өтінімдер бар конверттерді ашу рәсіміне қатысатын әлеуетті өнім берушінің уәкілетті өкілдері қатыса алады.
28. Тендерлік өтінімдер салынған конверттерді ашу кезінде тендерлік комиссияның хатшысы қатысушы тұлғаларға тендерге қатысушы әлеуетті өнім берушілердің атауы мен мекен-жайын, олардың ұсынған бағаларын, жеткізу және төлеу шарттарын, егер құжатта көрсетілген болса өтінімдерін кері қайтару және өзгерістер, тендерлік өтінімді құрайтын құжаттардың болуы туралы ақпаратты хабарлайды және аталған мәліметтерді тендерлік өтінімдер салынған конверттерді ашу хаттамасына енгізеді.

9. Тендерлік өтінімдерді бағалау және салыстыру
29. Тендерлік комиссия тендерлік өтінімдерге бағалау және салыстыруды жүзеге асырады. Тендерлік өтінімде қамтылған ұсынылған мәліметтердің дұрыстығына күмәнданған жағдайда жетіспейтін құжаттарды толықтырумен не тендерлік өтінімде ұсынылған құжаттарды ауыстырумен байланысты комиссия әрекетін қоспағанда, комиссияға қажетті шараларды қабылдауға жол беріледі. 

Әлеуетті өнім берушілердің олардың  банкроттық не таратылу рәсімдеріне жатқызылмауы бөлігінде  біліктілік талаптарына  сәйкестігін нақтылау мақсатында  конкурстық комиссия  банкроттық немесе таратылу  рәсімдерінің жүргізілуіне бақылауды жүзеге асыратын  уәкілетті органның интернет-ресурсында орналастырылған олардың жосықсыз әлеуетті өнім берушілерінің тізбесінде болуы бөлігінде ақпаратты қарайды, денсаулық сақтау саласындағы уәкілетті органның интернет-ресурсындағы ақпаратты қарайды.

1. Тендерлік комиссия мынадай жағдайларда:

1) осы Қағидалардың талаптарына сәйкес тендерлік өтінімнің кепілдікті қамтамасыз етілуі ұсынылмағанда;

2) заңды тұлғаны мемлекеттік тіркеу (қайта тіркеу) туралы куәлік көшірмелерін не заңды тұлғаны мемлекеттік тіркеу (қайта тіркеу) туралы анықтама, жеке куәлік көшірмесі ұсынылмағанда;

3) жарғының көшірмесі немесе құрылтайшылардың, қатысушылардың құрамы туралы үзіндінің немесе акцияларды ұстаушылар тізілімінен үзінді немесе осы Қағидаларда көзделген жағдайларда құрылтай шарты ұсынылмағанда;

4) тиісті мемлекеттік орган берген заңды тұлғаны құрмай, кәсіпкерлік қызметті жүзеге асыруға құқық беретін құжаттың көшірмелері,жеке басын куәландыратын құжаттың көшірмесі ұсынылмағанда (кәсіпкерлік қызметпен айналысатын жеке тұлға үшін);

5) мемлекеттік органдардың ақпараттық жүйелерінде олар туралы мәліметтер расталатын Қазақстан Республикасының рұқсаттар және хабарламалар туралы заңнамасына сәйкес алынған (жіберілген) электрондық құжат түріндегі рұқсаттардың (хабарламалардың) көшірмелері не рұқсаттар (хабарламалар) ұсынылмаған не мемлекеттік органдардың ақпараттық жүйелерінде мәліметтер болмаған жағдайда Қазақстан Республикасының рұқсаттар және хабарламалар туралы заңнамасына сәйкес алынған (жіберілген)тиісті рұқсаттың (хабарламаның)нотариат куәландырған көшірмелері ұсынылмағанда;

6) конверттерді ашу күнінің алдында бір айдан ерте емес «электрондық үкімет» веб-порталы арқылы алынған салық төлеушінің салық берешегінің, міндетті зейнетақы жарналары, міндетті кәсіптік зейнетақы жарналары, әлеуметтік аударымдар және міндетті әлеуметтік медициналық сақтандыруға аударымдар және (немесе) жарналар бойынша берешегінің жоғы (бары) туралы мәліметтер ұсынылмағанда;

7) тиісті мемлекеттік кірістер органының мәліметтерінде салық берешегі, міндетті зейнетақы жарналары, міндетті кәсіптік зейнетақы жарналары, әлеуметтік аударымдар және міндетті әлеуметтік медициналық сақтандыруға аударымдар және (немесе) жарналар бойынша берешегі туралы ақпарат болғанда (берешектің жалпы сомасында  көрсетілмеген олар бойынша төлем мерзімдері өзгертілген сомаларды қоспағанда);

8) осы Қағидалардың талаптарына сәйкес уақыты өткен берешектің жоқ екені туралы қол қойылған банк анықтамасының түпнұсқасы ұсынылмағанда;

9) банктің немесе банк филиалының анықтамасында осы анықтаманы беру күнінің алдындағы үш ай бойы төленбеген әлеуетті өнім берушінің міндеттемелері бойынша мерзімі өткен берешегі болғанда; 

10) денсаулық сақтау саласындағы уәкілетті орган бекіткен нысан бойынша біліктілік туралы мәліметтер ұсынылмағанда;

11) осы Қағидалардың талаптарына сәйкес техникалық ерекшелік ұсынылмағанда;

12) әлеуетті өнім беруші тендерлік құжаттаманың және осы Қағидалардың талаптарына сәйкес келмейтін техникалық ерекшелік ұсынғанда;

13) дәйексіз  ақпарат ұсыну фактісі белгіленгенде;

14)  банкроттық, таратылу рәсімі қолданылған және (немесе) жосықсыз әлеуетті өнім берушілердің тізбесінде болғанда;

15) осы Қағидалардың 4-тарауында көзделген талаптарға  ұсынылған тауарлардың, фармацевтикалық көрсетілетін қызметтердің  сәйкестігін растайын құжаттар ұсынылмағанда;

16) әлеуетті өнім беруші GDP тиісті дистрибьюторлық практикасының сертификатын ұсынған жағдайды қоспағанда, дәрілік заттардың айналысы саласындағы уәкілетті органның аумақтық бөлімшелері берген дәрілік заттарды, медициналық мақсаттағы бұйымдарды сақтауға және тасымалдауға арналған жағдайлардың болуын тексеру актісінің, қажет болған кезде осы Қағидалардың 65-тармағының 14) тармақшасына сәйкес санитариялық-эпидемиологиялық тексерудің «салқындату тізбегінің» болуы туралы актісінің көшірмесі ұсынылмағанда;

17) мәлімделген медициналық техниканың техникалық ерекшелігі тіркеу куәлігінде және (немесе) тіркеу деректерінде айқындалған техникалық сипаттамаға және (немесе) құрауыштарына сәйкес келмеген;

18) егер тендерлік өтінімнің қолданылу мерзімі тендерлік құжаттаманың шарттарында көрсетілгенге қарағанда қысқа болса;

19) егер бағалар кестесі ұсынылмаса не қол қойылмай ұсынылған;

20) сатып алу бағасы тиісті лот бойынша сатып алу үшін бөлінген бағадан және (немесе) уәкілетті орган белгілеген шекті бағадан жоғары бағалар кестесі ұсынылған;

21) тендерлік өтінім тігілмеген түрде, беттері нөмірленбей, қолмен куәландырылмаған, конвертте әлеуетті өнім берушінің, тапсырыс берушінің немесе сатып алуды ұйымдастырушының атауы немесе заңды мекенжайы көрсетілмей ұсынылған тендерлік өтінімді тұтастай қабылдамайды.

30. Тендерлік комиссия тендерлік өтінімдер салынған конверттер ашылған күнінен бастап он күнтізбелік күн ішінде тендер қорытындысының хаттамасын ресімдеу жолымен тендер қорытындысын шығарады.
31. Тендерге қатысқан әлеуетті өнім беруші Қазақстан Республикасының заңнамасында белгіленген тәртіпте тендер қорытындысына шағым жасай алады.

10. Тендерлік өтінімді кепілдікті қамтамасыз өту
32. Тендерлік өтінімді кепілдікті қамтамасыз ету (бұдан әрі - кепілдікті қамтамасыз ету) мына түрде ұсынылады:

1) тапсырыс берушінің банктік есепшотына салынатын кепілдік ақшалай салым «СҚО әкімдігінің денсаулық сақтау басқармасы» КММ, СТН 481400052328, БСН 970340001019, ЖСК KZ98 0705 0225 3325 1001, БСК KKMFKZ2A «Қазақстан Республикасы Қаржы министрлігінің Солтүстік Қазақстан облысы бойынша Қазынашылық департаменті» ММ, Петропавл қаласы, мекеме коды 12, мақсат коды 171;
2) қосымшаға сәйкес денсаулық сақтау саласындағы уәкілетті орган бекіткен нысан бойынша банктік кепілдік.

33. Кепілдікті қамтамасыз етудің әрекет мерзімі тендерлік өтінімнің әрекетінің мерзімінен кем емес.
34. Тендерді ұйымдастырушы тендерлік өтінімді кепілдікті қамтамасыз етуді бес жұмыс күні ішінде туындаған мынадай жағдайларда:
1) тендерлік өтінімнің мерзімі асқан (тендер жеңімпазын тендерлік өтінімін қоспағанда);

2) әлеуетті өнім берушінің тендерлік өтінімдерді ұсынудың соңғы мерзімі аяқталғанға дейін тендерлік өтінімді кері қайтарып алған;
3) тендерлік өтінім тендерлік құжаттаманың талаптарына сәйкес емес деп қабылдамаған;
4) басқа әлеуетті өнім беруші тендер жеңімпазы деп танылған кезде;
5) тендер жеңімпазы анықталмастан, сатып алу рәсімдері тоқтатылған;
6) сатып алу туралы шарттың күшіне енуі және шарттың орындалуын қамтамасыз етуді тендер жеңімпазының енгізу сәтінен бастап кері қайтарады. 

35. Тендерлік өтінімді кепілдікті қамтамасыз ету тендерлік өтінімді ұсынған және оны қамтамасыз ету, егер әлеуетті өнім беруші:
1) тендерлік өтінімдерді ұсынудың соңғы мерзімі асқаннан кейін тендерлік өтінімді кері қайтарып алса немесе өзгертсе;
2) тендер жеңімпазы болып анықталса, бірақ сатып алу туралы уақтылы шарт жасаудан бас тартуы;

3) жеңімпаз деп танылды және сатып алу шартының немесе фармацевтикалық қызметтер көрсетуге арналған шарттың кепілдік қамтамасыз етуін енгізген не уақытында енгізбеген жағдайларда әлеуетті өнім берушіге қайтарылмайды.
11. Сатып алу туралы шарт жасасу тәртібі
35. Тапсырыс беруші тендердің қорытындысы шыққан күннен не сатып алуды ұйымдастырушыдан сатып алу қорытындысын алған күннен бастап күнтізбелік бес күн ішінде әлеуетті өнім берушіге қол қойылған сатып алу шартын немесе денсаулық сақтау саласындағы уәкілетті орган бекіткен нысандар бойынша жасалған фармацевтикалық қызметтерді көрсету шартын жібереді.

36. Шартты алған күннен бастап он жұмыс күні ішінде тендердің жеңімпазы оған қол қояды не тапсырыс берушіні оның талаптарымен келіспеуі немесе қол қоюдан бас тартуы туралы жазбаша хабардар етеді.Көрсетілген мерзімде қол қойылған шартты ұсынбау немесе оның талаптарымен келіспеу туралы хабарлау шарт жасасудан бас тарту болып есептеледі. Келіспеушіліктерді шешу мерзімі екі жұмыс күнінен аспауға тиіс.

37. Сатып алу шарты немесе фармацевтикалық қызметтер көрсету шарты, егер Қазақстан Республикасының заңнамалық актілерінде өзгеше көзделмесе, тараптардың уәкілетті өкілдері қол қойған күннен бастап күшіне енеді.

38. Егер тендердің жеңімпазы белгіленген мерзімде сатып алу шартына немесе фармацевтикалық қызметтер көрсету шартына қол қоюдан жалтарса немесе тапсырыс берушіге оның шарттарымен келіспеуі туралы хабарламаса, онда тапсырыс беруші осы Қағидалардың талаптарына сәйкес келетін және баға ұсынысы жеңімпаздың ұсынысынан кейін екінші болып табылатын тендерге қатысушымен шарт жасайды.

39. Шартқа өнім берушіні таңдау үшін негіз болып табылған ұсыныстың мазмұнын өзгертетін қандай да бір өзгерістерді және (немесе) жаңа талаптарды енгізуге (тауар бағасын, көлемді азайтуды қоспағанда), оның ішінде шартта көрсетілген сауда атауын басқа сауда атауымен ауыстыруға жол берілмейді.

40. Өнім берушіні таңдау үшін негіз болып табылған сапа мен басқа да шарттар өзгермеген жағдайда, жасалған шартқа өзгерістер енгізуге: 

1) тауарларға бағаны және тиісінше шарттың бағасын азайту бөлігінде тараптардың өзара келісімі бойынша;

2) тауарлардың, фармацевтикалық көрсетілетін қызметтердің көлемін азайту бөлігінде тараптардың өзара келісімі бойынша жол беріледі.

41. Тапсырыс берушінің не сатып алуды ұйымдастырушының сатып алу туралы, фармацевтикалық қызмет көрсету туралы шартқа қол қойылғанға дейін тауардың не фармацевтикалық көрсетілетін қызметтің бағасын азайту мақсатында тендер жеңімпазы болып танылған әлеуетті өнім берушімен келіссөздер жүргізуіне жол беріледі. Әлеуетті өнім беруші өзінің қалауы бойынша тауардың немесе фармацевтикалық көрсетілетін қызметтің бағасын азайтуға келісетіні немесе келіспейтіні туралы шешім қабылдайды, ол   тапсырыс берушінің не сатып алуды ұйымдастырушының тендер жеңімпазы болып танылған әлеуетті өнім берушімен шартқа қол қоюдан бас тартуы үшін негіз болып табылмайды.   

12.   Сатып алу туралы шартты орындауды қамтамасыз етуді енгізу тәртібі
41. Сатып алу шартының немесе фармацевтикалық қызметтерді көрсету шартының мазмұнын, нысанын және оны кепілдікті қамтамасыз етуді енгізу талаптарын (бұдан әрі – кепілдікті қамтамасыз ету) осы Қағидалардың ережелеріне сәйкес тапсырыс беруші немесе сатып алуды ұйымдастырушы айқындайды және ол тендерлік құжаттамаға, сатып алу шартына және фармацевтикалық қызметтер көрсету шартына енгізілуге тиіс.

42. Кепілдікті қамтамасыз ету сатып алу шартының немесе фармацевтикалық қызметтер көрсету шартының бағасының үш пайызын құрайды және ол:

1) тапсырыс берушіге қызмет көрсетілетін банкке салынатын ақшалай қаражат түріндегі кепілді жарна;

«СҚО әкімдігінің денсаулық сақтау басқармасы» КММ, СТН 481400052328, БСН 970340001019, ЖСК KZ98 0705 0225 3325 1001, БСК KKMFKZ2A «Қазақстан Республикасы Қаржы министрлігінің Солтүстік Қазақстан облысы бойынша Қазынашылық департаменті» ММ, Петропавл қаласы, мекеме коды 12, мақсат коды 171;

2) денсаулық сақтау саласындағы уәкілетті орган бекіткен нысан бойынша Қазақстан Республикасы Ұлттық Банкінің нормативтік құқықтық актілеріне сәйкес берілген банк кепілдемесі түрінде ұсынылады.

43. Ақшалай қаражатты кепілді жарна түрінде кепілдікті қамтамасыз етуді әлеуетті өнім беруші тапсырыс берушінің тиісті шотына енгізеді.

44. Егер сатып алу шартының немесе фармацевтикалық қызметтер көрсету шартының бағасы тиісті қаржы жылына арналған айлық есептік көрсеткіштің екі мың еселенген мөлшерінен аспаса, кепілдікті қамтамасыз ету енгізілмейді.

45. Сатып алу шартының немесе фармацевтикалық қызметтер көрсету шартының орындалуын кепілдікті қамтамасыз етуді өнім беруші, егер өзі өзгешені көздемесе, күшіне енген күнінен бастап он жұмыс күнінен кешіктірмей енгізеді.

Сатып алу  шартының немесе фармацевтикалық қызметтер көрсету шартының орындалуын кепілдікті қамтамасыз етуді тапсырыс беруші әлеуетті өнім берушіге мынадай жағдайларда:

1) өнім беруші шарттық міндеттемелерді орындамауына немесе тиісінше орындамауына байланысты сатып алу шарты немесе фармацевтикалық қызметтер көрсету шарты бұзылғанда;  

2) жеткізу шарты бойынша өзінің міндеттемелерін орындамағанда немесе тиісінше орындамағанда (жеткізу мерзімдерінің бұзылуы, сапасыз дәрілік заттарды, медициналық мақсаттағы бұйымдарды жеткізу және шарттың басқа да талаптарының бұзылуы);

3)  орындамағаны немесе тиісінше орындамағаны үшін сатып алу шартында немесе фармацевтикалық қызметтер көрсету шартында көзделген айыппұл санкциялары төленбегенде қайтармайды.

13. Фармацевтикалық қызметтердің өнім берушілеріне шығындарды
өтеу тәртібі

46. Денсаулық сақтауды басқарудың жергілікті органдары немесе қор бөлінген қаражат шегінде ұсынылған рецепттер тізілімін салыстыру негізінде орындалған жұмыстардың актілеріне сәйкес нақты көрсетілген қызметтер үшін фармацевтикалық көрсетілетін қызметтерді берушілерге шығындарды ай сайын өтейді.

46. Өтеу сомасын денсаулық сақтауды басқарудың жергілікті органдары немесе қор уәкілетті орган бекіткен тегін медициналық көмектің кепілдік берілген көлемінің, міндетті әлеуметтік медициналық сақтандыру жүйесіндегі медициналық көмек шеңберінде белгілі бір аурулары (жай-күйлері)  бар адамдарды амбулаториялық деңгейде дәрілік заттармен және арнайы емдік өнімдермен тегін және жеңілдікті қамтамасыз ету үшін дәрілік заттар мен медициналық мақсаттағы бұйымдардың тізбесіне сәйкес төлейді. Шарт сомасы нақты көрсетілген қызметтердің көлемі ескеріле отырып түзетіледі. 

Бұл ретте бірыңғай дистрибьютор жеткізетін дәрілік заттарды, медициналық мақсаттағы бұйымдарды өткізу мен есепке алуды жүзеге асыратын фармацевтикалық көрсетілетін қызметтерді берушілердің (немесе) олардың бірлесіп орындаушыларының өтеу сомасы осы Қағидалардың 53-тармағы  3) тармақшасының талаптары ескеріледі, 16 %-дан аспайды. 

__________
PAGE  
8

